KALITATEKO, INGURUMEN-KUDEAKETAKO ETA ADI

INFORMAZIOAREN SEGURTASUNEKO POLITIKA 00 edizioa consiting

ADI Consulting S.L.k (ADI, aurrerantzean) ISO 9001, ISO 14001 eta ISO 27001 arauetan oinarritutako
Kalitatearen, Ingurumen Kudeaketaren eta Informazioaren Segurtasunaren Sistema Integratua
bideratzen du, enpresaren funtzionamendua antolatzeko xedez, funtsezko zenbait oinarritatik abiatuta:
zerbitzuen kalitatea, alderdi interesdunak asetzea, ingurumen-inpaktua murriztea eta erakundearen
informazioaren konfidentzialtasuna, osotasuna eta eskuragarritasuna zaintzea mehatxuen aurrean,
barneko zein kanpokoak izan, eta nahita egindakoak zein nahi gabekoak izan.

ADlren Zuzendaritzak, Kudeaketa Sistema Integratu hau landuz eta ezarriz, honako konpromiso hauek
hartzen ditu:

Kudeaketa Sistema Integratuaren eraginkortasuna etengabe hobetzea, une oro erakundearen
testuingurua kontuan hartuta, eta adierazpen honetan hartutako konpromisoekin bat datozen
kalitate, ingurumen eta informazioaren segurtasuneko helburuak eta jomugak ezarriz.

Gure Sistema Integratua gure alderdi interesdun guztiak asetzera bideratuta dago, erakunde
osoak bere eskakizunak eta aurreikuspenak betetzeko konpromisoaren bidez, bai eta
aplikagarria den ingurumen-araudiaren eta informazioaren segurtasunaren arloko legeria eta
gure erakundeak onartutako beste betekizun batzuk betetzeko konpromisoaren bidez ere.

Kudeaketa Sistema Integratuaren bidez, ahalik eta arretarik handiena eskaintzen diegu
teknologiaren bilakaerari eta teknologia berriek eskura jartzen dizkiguten balizko hobekuntzei.

Eginkizunak eta erantzukizunak eraginkortasunez esleitzea, lan-giroa hobetzea, eta Kudeaketa
Sistemak gure jardueraren berezko tresna gisa duen garrantziari buruzko prestakuntza eta
motibazioa ematea enpresako langileei.

Edozein software maltzur prebenitu eta detektatzea, politika espezifikoak sortuz eta erakunde
espezializatuekin kontratu-akordioak eginez.

Negozioaren jarraitutasuna kudeatzea, nazioartean ospea duten metodologien araberako
jarraipen-planak eginez.

Segurtasun-politikaren urraketen ondorioak ezartzea, eta ondorio horiek alderdi interesdun
guztiekin sinatutako kontratuetan adieraztea.

Gure ingurumen-kudeaketa etengabe areagotzea, enpresaren portaera globalean hobekuntzak
lortzeko, bizi-zikloaren analisiaren ikuspegitik.

Erakundearen ingurumen-alderdiak identifikatzea eta kontrolatzea, ingurumena babesteko
konpromiso sendoa izatea, kutsaduraren eta arriskuen prebentzioa barne. Horrela, prebentzio-
ikuspegia ezartzen dugu.

Printzipio horiek eraginkortasunez aplikatzeko, behar-beharrezkoa da bai zuzendaritza-taldea bai
langileen plantilla printzipio horien alde agertzea.

